
жиша х х ш я2 вь8 едином гробе,4 в нем же5 сами6 повелеста7, у соборныя8 

церкви Рожества пресвятыя9 богородица10 внутрь11 града,12 еже13 есть14 

дал бог на просвещение15 и на спасение16 граду тому:17 иже бо18 с верою 
пририщуще19 к20 раце мощей21 их,22 неоскудно исцеление23 приемлют.2* 

П р е д и с л о в и е 

Богу отцу и еьприсносущному слову божию сыну и пресвятому и животворящему 
духу, единому божию естеству, безначалному, купно в троицы воспеваемому и хвали­
мому, и славимому, и почитаемому, и превозносимому, и исповедуемому, и веруемому 
и благодаримому Содетелю и творцу, невидимому и неописанному, искони самосилно 
обычною си премудростию свершающему и строящему всяческая, и просвещающему 
и прославляющему, еже хотящу, своим самовластием. Яко же бо исперва сътвори 
на небеси ангелы своя, духы и слуги своя, огнь палящ, умнии чинове, бестелесная 
воинества, их же неисповедимо величество есть, тако и вся невидимая сътвори, 
о них же недостижно есть уму человечьску. Видимая же небесная стихиа сътвори: 
солнце и луну и звезды. И на земле же древле създа человека по своему образу 
и от своего трисолнечнаго божества подобие тричислено дарова ему: ум и слово 
и дух животен. И пребывает в человецех ум, яко отец слову; слово же исходит 
от него, яко сын посылаемо; на нем же почиет духь; яко у коегождо человека изо уст 
слово без духа ИСХОДИТЕ не может, но дух с словом исходить, ум же начальствует. 
И да не продолжим слова в твари человечестеи, но на предлежащее възвратимся. 

Бог же безначалныи, създав человека, почти и надо всем земным существом царем 
постави и, любя же в человечестем роде вся праведники, грешныя же милуя, хотя бо 
всех спасти и в разум истинный привести. Егда же благоволением отчим и своим 
хотением и споспешеством святаго духа единый от троица сын божий, не ин ни инак, 
но той же бог слово, сын отчь, благоволи родитися на земли плотию от пречистыя 
девица Мариа, и бысть человек, еже не бе, не преложив божества; еже бе, на земли 
ходя, ни како же отчих недр отлучися. И в страсть его божественное его естество 
безстрастно пребысть. Безстрастие же его неизреченно есть, и невозможно есть 
никакою притчею сказати, ни мощно к чесому приложити, зане же все тварь его есть, 
в твари же его разумеваем безстрастие, ибо аще какову древу стоящу на земли, 
солнцу же с небеси сиающу на нь, в ту же годину древу тому, аще ключится посе-
каему быти, и сим страдати, ифир же солнечный от древа того не отступит, ниже 
спосекается з древом, ни стражет. 

Глаголем же убо о солнце и о древе, понеже тварь его есть; Зижитель же и Соде-
тель неизъглаголим есть. Сей бо пострада за ны плотию, грехи наша на кресте при­
гвозди, искупив ны (от) миродръжителя лестьца ценою, кровию своею честною. О сем 
бо рече сосуд избранный Павел: «Не будите раби человеком, куплени бо есте ценою". 
По распятии же господь наш Иисус Христос тридневно въскресе и в четыредесятныи 
день възнесеся на небеса и седе одесную отца и в пятидесятый день ото отца 
послав дух святыи на святыя своя ученики и апостолы. Они же всю вселенную 
просветиша верою, святым крещением. 

И „елицы во Христа крестишася, во Христа облекошася". Аще ли же во Христа 
облекошася, да не отступают от заповедей его, не яко же лестьцы и блаэнители 

